
MAMALAKATIMIZGA 
XORIJIY INVESTITSIYALARNI 
JALB ETISHDA QIMMATLI 
QOG‘OZLAR BOZORINING 
O‘RNI VA ROLI
Akramov Azamat Ramziddinovich
PhD, O‘zbekiston Respublikasi Iqtisodiyot va moliya vazirligi huzuridagi 
G‘aznachilik xizmati qo‘mitasi Boshqarma boshlig‘i o‘rinbosari

Annotatsiуa: Maqolada mamalakatimizga xorijiy investitsiyalarni jalb etishda qimmatli qog‘ozlar bozorining o‘rni va roli 
bo‘yicha dunyoning yetakchi olimlari fikrlari o‘rganilgan, mamalakatimizda qimmatli qog‘ozlar bozoriga kiritilgan xorijiy 
investitsiyalar tahlili amalga oshirilgan, mamlakatimiz qimmatli qog‘ozlar bozorida investitsiyalar portfelini samarali bosh-
qarishni takomillashtirish bo‘yicha asoslantirilgan xulosa va takliflar ishlab chiqilgan hamda mamlakatimizda qo‘llash 
bo‘yicha tavsiyalar berilgan.

Kalit so‘zlar: Xorijiy investitsiya, qimmatli qog‘ozlar bozori, aksiya, asosiy kapital, korporativ obligatsiya, investitsiya port-
feli.
Abstraсt: The article examines the opinions of the world’s leading scientists on the role of the stock market in attracting 
foreign investments to our country, analyzes foreign investments in our country’s stock market, and provides a justified 
conclusion on improving the effective management of the investment portfolio in our country’s stock market. and pro-
posals were developed, and recommendations for application in our country were given.

Keу words: Foreign investment, stock market, stock, equity, corporate bond, investment portfolio.
Аннотация: В статье рассмотрены мнения ведущих ученых мира о роли и роли фондового рынка в привлечении 
иностранных инвестиций в нашу страну, проанализированы иностранные инвестиции на фондовом рынке нашей 
страны, а также сделан обоснованный вывод о совершенствовании эффективного управления инвестиционным 
портфелем. на фондовом рынке нашей страны, разработаны предложения и даны рекомендации для приме-
нения в нашей стране.

Ключевые слова: Иностранные инвестиции, фондовый рынок, акции, акции, корпоративные облигации, инвести-
ционный портфель.

K I R I S H
Jahon tajribasi shuni ko‘rsatmoqdaki, mamlakatlarning iqtisodiy jihatdan taraqqiy etish darajasi hamda 

aholi jon boshiga to‘g‘ri keladigan milliy daromadning yuqoriligi bilan bog‘liq eng muhim ko‘rsatkichlar, jum-
ladan, (qimmatli qog‘ozlar bozorida muomalada bo‘lgan qimmatli qog‘ozlar turlarining ko‘pligi va likvidlilikning 
yuqoriligi, aksiyadorlik jamiyat (AJ)larida yuqori dividend siyosati, birja savdo tizimlarining takomillashganligi) 
qimmatli qog‘ozlar bozorining yuqori darajada rivojlanganligi, xususan, qimmatli qog‘ozlar bozori kapitalizatsi-
yasining yalpi ichki mahsulot (YaIM) hajmiga nisbatan ulushining yuqoriligi bilan izohlanadi. “Qimmatli qog‘ozlar 
bozori savdo aylanmasi YaIM hajmiga nisbatan xorijiy mamlakatlardan Gonkongda 1200 foizni, Singapurda 
188 foizni, AQSHda 149 foizni, Yaponiyada 127 foizni, Malayziyada 112 foizni, Janubiy Koreyada 87 foizni, 
Xitoyda 46 foizni, Rossiyada 34 foizni, Qozog‘istonda 22 foizni, Turkiyada 19 foizni, global ko‘rsatkich esa  
93 foizni tashkil etadi”1 [1]. Jahon mamlakatlarida fond bozorlari turli darajada rivojlangan bo‘lib, makroiqtisodiy 
rejalar ishlab chiqish va yirik investitsion loyihalarni moliyalashtirishda, jumladan, xorijiy kapital oqimlari va aholi 
jamg‘arma mablag‘larini qimmatli qog‘ozlar bozori orqali jalb qilishda muhim vositalardan biri bo‘lib qolmoqda. 

Bugungi kunda jahon iqtisodiyotida barcha sohalarda keskin raqobat muhiti humronlik qilmoqda. 
Bunday sharoitda mamlakatimizda ham iqtisodiyotni rivojlantirish talab etiladi va bu borada Prezidentimiz  
Shavkat Mirziyoyev tomonidan qator islohotlar amalga oshirilmoqda. Iqtisodiyotni kompleks rivojlantirish real 

1 Jahon birjalari federatsiyasi maʼlumotlari (2019). http://www.world-exchanges.org.

sektor va moliyaviy sektorning o‘zaro uyg‘un tarzda rivojlantirishni taqozo etadi. Bunda iqtisodiyotning real 
sektori rivoji, umuman biznes taraqqiyoti ko‘p jihatdan moliya bozori, xususan, uning tarkibiy qismi hisoblangan 
kapital bozori faoliyati bilan bevosita bog‘liq. Doimiy o‘sish va yangi loyihalarni o‘zlashtirish orqali faoliyatni ken-
gaytirish mutazamlik kasb etayotgan bir vaqtda biznesni moliyalashtirishning samarali tashkil etilishi qimmatli 
qog‘ozlar bozori holatiga ham bog‘liq.

A D A B I Y O T L A R  S H A R H I
Mavzuga oid adabiyotlarni tahlil etish jarayonida qimmatli qog‘ozlar bozori orqali xorijiy investitsiyalarni jalb 

etish amaliyoti tahlili yuzasidan bir qancha yetakchi iqtisodchi olim va mutaxassislar tomonidan ilmiy izlanishlar 
olib borilganligiga guvoh bo‘ldik, ular quydagilardan iboratdir. Ulardan B.Rubsov tomonidan zamonaviy fond 
bozorlari tadqiq qilingan bo‘lib, rivojlangan va rivojlanayotgan fond bozorlarining rivojlanish xususiyatlari, ularda 
qo‘llanilayotgan qimmatli qog‘ozlar turlari atroflicha o‘rganilganligini qayd etib o‘tish mumkin [3].

O‘zbekistonda qimmatli qog‘ozlar bozori orqali investitsiyalar, xususan to‘g‘ridan-to‘g‘ri xorijiy investitsi-
yalar jalb qilish masalalari U.Xoliqov tomonidan tadqiq qilingan[4]. Qimmatli qog‘ozlar bozori aktivlarini baho-
lash mexanizmini takomillashtirishga qaratilgan masalalar X.Xudoyqulov tomonidan tadqiq qilingan [5]. 

A.Xo‘jamurodov tomonidan iqtisodiyotni modernizatsiyalash sharoitida qimmatli qog‘ozlar bozori infratuzil-
masini takomillashtirish yo‘nalishlariga doir tadqiqotlar amalga oshirilgan [6].

B.B.Rubsov shunday yozadi, “Moliya bozori – bu iqtisodiy munosabatlar va pul kapitalining harakati bilan 
bog‘liq institutlarning yig‘indisi. Moliya bozorida pul kapitalining harakati qiymati bozor sharoitlari bilan belgila-
nadigan vositalar yordamida sodir bo‘lganligi sababli, kapital bozorining xususiyatlari moliya bozoriga xosdir. 
Kapital bozori va moliyaviy bozor iqtisodiy munosabatlar subyektlarini afzal ko‘radi. Ushbu bozorlarda iqtisodiy 
agentlar uchun imtiyozlar turli xil vositalardir” [7].

Iqtisodiy rivojlanishning hozirgi davrida ham bevosita qimmatli qog‘ozlar bozorini rivojlantirish, iqtisodiy 
va ijtimoiy taraqqiyotdagi rolini oshirishga doir tadqiqotlarni amalga oshirishni islohotlar yo‘nalishlari ko‘rsatib 
turibdi.

T A D Q I Q O T  M E T O D O L O G I YA S I
Qimmatli qog‘ozlar bozori orqali xorijiy investitsiyalarni jalb etish amaliyoti tahlili bo‘yicha dunyo olimlari va 

iqtisodchilari tomonidan olib borilayotgan tadqiqodlarni o‘rganish, maʼlumotlar to‘plash, to‘plangan maʼlumot-
larni tahlil qilish, sintezlash, mantiqiy fikrlash kabi iqtisodiy tadqiqot usullaridan keng foydalanildi.

T A H L I L  V A  N A T I J A L A R  M U H O K A M A S I
Qimmatli qog‘ozlar bozori – moliya bozorining qimmatli qog‘ozlar emissiyasi va ularning oldi-sotdisi bilan 

shug‘ullanadigan sohasi. Qimmatli qog‘ozlar bozorining asosiy vazifasi: xorijiy investitsiyalarni, yaʼni kengay-
tirilgan takror ishlab chiqarishga va texnika ravnaqiga zarur xorijiy investitsiya mablag‘larini to‘plash hamda 
taqsimlash; qimmatli qog‘ozlar paketlaridan foydalangan hodda mulk egaligini o‘zgartirish; qimmatli qog‘ozlar 
oldi-sotdisi yo‘li bilan bozorni qayta taqsimlash; qimmatli qog‘ozlar chiqarish yordamida davlat qarzini moli-
yalashtirish va boshqalar kiradi[8].

2022–2026-yillarga mo‘ljallangan Yangi O‘zbekistonning taraqqiyot strategiyasida davlat ulushiga ega 
tijorat banklarida transformatsiya jarayonlarini yakunlab, 2026-yil yakuniga qadar bank aktivlarida xususiy 
sektor ulushini 60 foizgacha chiqarish ustuvor maqsad hisoblanadi. Qimmatli qog‘ozlar bozori – bank sektori 
rivojining muhim omili bo‘lib, samarali qimmatli qog‘ozlar bozorini shakllantirishda muhim ahamiyatga ega.

Aynan qimmatli qog‘ozlar bozorini kuchaytirish istiqbolda tijorat banklari faoliyati rivoji uchun muhim 
ahamiyat kasb etadi. Chunki iqtisodiyotni moliyalashtirishda kredit va fond bozorlari o‘rtasida keskin raqobat 
yuzaga kelishi har ikkala sohaning raqobatda ustunlikka intilishi orqali rivojlanishni ta’minlaydi. Bundan esa 
milliy ishlab chiqaruvchi, kapital zarur bo‘lgan tomon arzon kapital jalb qilish imkoniga ega bo‘ladi. Shu bois, 
iqtisodiyotni moliyalashtirish nuqtayi nazaridan moliya bozorining birja modelini tanlagan mamlakatlarda bank 
tizimi ham yuqori darajada rivojlangan. Yoki, aksincha, iqtisodiyotni bank vositasida moliyalashtiruvchi mam-
lakatlarda ham fond birjalari to‘liq raqobatchi sifatida rivojlanganini ko‘rish mumkin. 

Yurtimizda ayni vaqtda iqtisodiyotda davlat ishtiroki yuqoriligi emitentlarning qimmatli qog‘ozlar bozoridagi 
faolligiga salbiy ta’sir ko‘rsatmoqda. Shu sababli iqtisodiyotda davlat ulushini kamaytirish va xususiylashti rishni 
yanada chuqurlashtirish asosiy maqsadlardan biridir. Qayd etish kerakki, strategik ahamiyatga ega korxo-
nalarni aniq belgilagan holda ularda davlat ishtirokini saqlab qolish lozim. Shuningdek, yuqori rentabelli davlat 

ishtirokidagi mas’uliyati cheklangan jamiyatlarni aksiyadorlik jamiyatlariga aylantirish va ulardagi davlat aksiya 
paketini qimmatli qog‘ozlar bozoriga olib chiqish maqsadga muvofiq. Mazkur amaliyotda (bitta aksiya bitta lot 
tartibida) aksiyalar soni bo‘yicha sotib olish mumkin bo‘lgan yuqori chegarani belgilash orqali ommaviy savdolar 
tashkil etish keng miqyosda aholining ham qimmatli qog‘ozlar bozoriga jalb qilinishiga imkon beradi.

1-rasm: Qimmatli qog‘ozlar bozoriga kiritilgan xorijiy investitsiyalar2 [10]

2023-yil 1-dekabr holatida O‘zbekiston emitentlarining aksiyalariga egalik qiladigan xorijiy investorlarning 
umumiy soni 3 675 tani yoki umumiy aksiyadorlar sonining 0,4 foizini, xorijiy investorlar ishtirokidagi emi-
tentlarning umumiy soni esa 323 tani yoki umumiy emitentlar sonining 52,0 foizini tashkil etgan.

Xorijiy aksiyadorlarning umumiy portfeli 8,0 trln. so‘mni yoki umumiy emissiya hajmining 4,2 foizini tashkil 
qilgan.

O‘zbekiston emitentlarining aksiyalariga eng yirik sarmoya kiritish bo‘yicha yetakchilik Vengriya (27,7 %), 
Qozog‘iston (14,8 %) va Buyuk Britaniya (13,9 %) investorlariga tegishli hisoblanadi.

Huquqiy maqomlar kesimi bo‘yicha yuridik shaxslar eng yirik ulushga egalik qiladi – 7,91 trln. so‘m yoki 
99,4%. Mamlakatning ma’muriy bo‘linishi kesimi bo‘yicha eng yirik ulush Toshkent shahriga to‘g‘ri keldi – 6,09 
trln. so‘m yoki 76,6% ga to‘g‘ri kelmoqda.

 Shu davrda O‘zbekiston emitentlarining korporativ obligatsiyalariga egalik qiladigan xorijiy investorlar soni 
34 tani yoki umumiy obligatsiya egalari sonining 8,4 foizini, xorijiy investorlar ishtirokidagi emitentlar soni esa 8 
tani yoki obligatsiya chiqargan umumiy emitentlar sonining 25,8 foizini tashkil qilgan.

Xorijiy korporativ obligatsiya egalarining umumiy portfeli 25,5 mlrd.so‘mni yoki umumiy obligatsiya chiqar-
ilishi hajmining 2,5 foizini tashkil etgan.

Shu bilan birga, mamlakatga mansubligi bo‘yicha ushbu portfel to‘rt mamlakat investorlari o‘rtasida taqsim-
langan: Qozog‘iston (92,4%), Rossiya (3,9%), Shveysariya (3,8%) va Tojikiston (0,004%).

Huquqiy maqomi bo‘yicha eng yirik ulush yuridik shaxslarga to‘g‘ri keldi – 21,2 mlrd.so‘m yoki 83,0 foiz.
Ma’muriy bo‘linish bo‘yicha eng yirik ulushlar: Toshkent viloyatiga – 23,38 mlrd. so‘m yoki 91,6 foiz, Tosh-

kent shahriga – 2,11 mlrd. so‘m yoki 8,3 foiz va Andijon viloyatiga – 0,04 mlrd. so‘m yoki 0,2 foiz to‘g‘ri kelgan.

2 Qimmatli qog‘ozlar markaziy depozitariysi malumotlari asosida muallif tomonidan tayyorlandi. https://uzcsd.uz/

2-rasm: 2023-yil yakunlari bo‘yicha aksiyalarning ulush hajmi bo‘yicha tuzulmasi3 [10]

Hafta yakunlariga, ya’ni 2023-yil 29-dekabrdagi holatga ko‘ra, Ajlarning umumiy soni 625 ni tashkil etgan. 
Aksiya chiqarilishlarining umumiy hajmi esa 189 834,6 mlrd. so‘mni tashkil qilgan. Shuningdek, 239 AJ ustav 
fondidagi davlat ulushi 158 340,3 mlrd. so‘mni yoki 83,4 foizni tashkil qilgan.Shu davrda, aksiya chiqarilishla-
rining umumiy soni 2 108 tani, korporativ obligatsiya chiqarilishlarining umumiy soni esa 41 tani tashkil etgan.

Aksiya chiqarilishlarining umumiy hajmi 189 834,6 mlrd. so‘mni, korporativ obligatsiya chiqarilishlarining 
umumiy hajmi esa 1 063,4 mlrd. so‘mni hosil qilgan.

3-rasm: 2023-yil yakunlari bo‘yicha qimmatli qog‘ozlar bozorining yakuniy hisobi4 [10]

3 Qimmatli qog‘ozlar markaziy depozitariysi malumotlari asosida muallif tomonidan tayyorlandi. https://uzcsd.uz/
4 Qimmatli qog‘ozlar markaziy depozitariysi malumotlari asosida muallif tomonidan tayyorlandi. https://uzcsd.uz/

2024-yil 1-yanvar holatida Qimmatli qog‘ozlar markaziy depozitariysida jami 651 ta emitent: 625 ta aksi-
yadorlik jamiyati va 26 ta MChJ tomonidan chiqarilgan emissiyaviy qimmatli qog‘ozlar hisobi  yuritilmoqda.

625 ta emitentning aksiya chiqarilishlari soni 2 108 tani, umumiy emissiya hajmi esa 189 709,1 mlrd. so‘mni 
tashkil etdi. 33 ta emitentning korporativ obligatsiya chiqarilishlari soni esa 41 tani, umumiy emissiya hajmi esa 
1 063,4 mlrd.so‘mni tashkil qildi.

Egalarning Markaziy depozitariydagi depo hisobvaraqlarida hisobi yuritiladigan aksiyalar hajmi 186 902,8 
mlrd.so‘m yoki 99 foizni, korporativ obligatsiyalar bo‘yicha esa – 943,7 mlrd.so‘m yoki 89 foizni tashkil etdi.

Emitent hisobvarag‘ida hisobi yuritiladigan aksiyalar hajmi 2 806,3 mlrd. so‘mni yoki 1 foizni tashkil etdi, 
korporativ obligatsiyalar hajmi esa 119,7 mlrd. so‘mni yoki 11 foizni tashkil qildi.

4-rasm: Iqtisodiy tarmoqlar bo‘yicha bitimlar soni va hajmi5 [11]

2023-yilning 9 oyi davomida iqtisodiyotning 10 ta tarmog‘idagi AJ va MChJ qimmatli qog‘ozlari oldi-sotdisi 
amalga oshirilib, ulardan banklar sohasiga tegishli bo‘lgan qimmatli qog‘ozlar eng ko‘p sotilgan va ular bilan 
136 548 ta bitim tuzilgan, bu 2022-yilning shu davrdagi ko‘rsatkichidan 8 barobar ko‘pdir. Bundan tashqari, 
2023-yilning 9 oyi davomida bank, sanoat va sug‘urta sohalaridagi emitentlarning qimmatli qog‘ozlari bilan 
tuzilgan bitimlar soni umumiy bitimlarning 76,96 foizdan ortig‘ini tashkil etdi.

Mamlakatimiz qimmatli qog‘ozlar bozorida investitsiyalar portfelini samarali boshqarishni takomillashtirish 
maqsadida quyidagi tadbirlarni amalga oshirish maqsadga muvofiq bo‘lar edi:

1. Portfel diversifikatsiyasi evaziga investitsiya riskini pasaytirish. Korporativ investorlar faoliyatining jahon 
tajribasida investorlar iqtisodiyotning turli xil tarmog‘iga tegishli korxonalar aksiyalariga egalik qilib, 
investitsiya riskini pasaytirishadi. O‘zbekistonda qo‘yilmalarni diversifikatsyalashning mushkul tomoni 
shundaki, umuman olganda aksiyalar bozori nolikvid hisoblanadi, ya’ni aksiyalarga ommaviy talab va 
taklifning yo‘qligi.

2. Qimmatli qog‘ozlar bozorida investitsiya portfelini shakllantirish va boshqarishda yapon shamlari tahlil 
usullaridan foydalanishi, ularning bozordagi risklarini xedjirlashida muhim ahamiyat kasb etadi.

3. Qimmatli qog‘ozlarning ikkilamchi bozoridagi faolligini, jumladan, aksiyalar bo‘yicha oldi-sotdi bitimlari 
hajmini oshirish maqsadida savdolar tizimini hamda savdolarni uzluksiz auksion usulida olib borish, 
bir vaqtning o‘zida pul mablag‘lari va qimmatli qog‘ozlarni bir mijozdan ikkinchisiga o‘tkazish imkonini 
beradigan elektron dasturini yaratish.

4. Investitsiya portfeli monitoringini yanada takomillashtirish uchun uzoq muddatli va optimal daromad 
keltiruvchi instrumentlarni muomalaga kiritish lozim.

5. Birja savdolarida sotiladigan moliyaviy instrumentlar sonini ko‘paytirish, ya’ni moliyaviy fyuchers, 
opsion, depozitar tilxatlar va ipoteka obligatsiyalarini joriy etish. Bu holat qimmatli qog‘ozlar bozorida 
investorlarning faollashuviga va qimmatli qog‘ozlar bozori aylanmasining oshishiga olib keladi.

5 “Toshkent” Respublika fond birjasi AJning malumotlari asosida muallif tomonidan tayyorlangan.

6. Investorlar tomonidan qimmatli qog‘ozlar oldi-sotdisida investitsiya risklari ta’sirida ko‘rilishi mumkin 
zararlarni sug‘urtalash tizimini joriy etish. Bunday holat investorlarni, jumladan xorijiy investorlarini dadil 
ravishda qimmatli qog‘ozlar bilan operatsiyalarini amalga oshirishiga turtki bo‘ladi.

Yuqoridagi fikr-mulohazalarimizdan ko‘rinib turibdiki, qimmatli qog‘ozlar bozorini rivojlantirish tamoyillari 
orqali investitsiyalar portfelini boshqarish yuqorida aytib o‘tilgan ayrim omillarga ham bog‘liq ekanligi bilan izoh-
lanadi.

Bugungi kunda kapital bozorini yanada rivojlantirish, raqobat muhitini shakllantirish va qimmatli qog‘ozlar 
bozori likvidligini oshirishni rag‘batlantirish bilan bog‘liq o‘z yechimini kutayotgan bir qator dolzarb muammolar 
va kamchiliklar mavjud, jumladan6 [9]:

● kapital bozorini rivojlantirish sohasida davlatning strategik rejalashtirish tizimi mavjud emas;

● erkin muomaladagi qimmatli qog‘ozlarning mamlakat YaIM hajmiga nisbatan ulushi past (0,41 foiz);

● qimmatli qog‘ozlar bozorida amalga oshirilayotgan bitimlarning yuqori qismi (birjadagi hajmlarning 70 
foizidan ortig‘i) davlat ishtirokidagi korxonalar hissasiga to‘g‘ri kelmoqda;

● qimmatli qog‘ozlar bozorining likvidligi past, davlat qimmatli qog‘ozlari ikkilamchi bozorini rivojlanti-
rish zaruriyati mavjud, amaliyotga joriy etilgan moliyaviy mahsulotlar turlari yetarli emas, davlat aksiya 
paketlari “bitta aksiya bitta lot” tamoyili asosida sotilishi sust va xo‘jalik yurituvchi subyektlarning qim-
matli qog‘ozlar bozorida mablag‘ jalb qilishga bo‘lgan qiziqishi past;

● bozor infratuzilmasi zamonaviy axborot-kommunikasiya tizimlari bilan yetarli darajada ta’minlanmagan, 
shuningdek, ushbu sohada mahalliy tizimlarning imkoniyatlaridan samarasiz foydalanilmoqda;

● mintaqaviy darajada kapital bozori infratuzilmasi mutlaqo rivojlanmagan;

● kapital bozori sohasida bozor kapitallashuvini oshirish choralarini faol ravishda ilgari surish va amalga 
oshirishga imkon beradigan yuqori malakali mutaxassislar yetishmaydi;

● sohani nomutanosib tartibga solishni nazarda tutuvchi hamda zamonaviy bozor talablariga va xalqaro 
standartlarga javob bermaydigan huquqiy hujjatlar ko‘p;

● korporativ munosabatlar zamonaviy yondashuvlar asosida tashkil etilmagan.

Hozirgi kunda O‘zbekiston kapital bozori hajmining YaIMga nisbati ko‘rsatkichi sezilarli darajada past 
ekanligi (1 foizga ham yetmaydi), bir tomondan, bu sohani isloh qilish naqadar dolzarbligini ko‘rsatsa, ikkinchi 
tomondan, milliy iqtisodiyotni barqaror sur’atlarda o‘sishini rag‘batlantirish uchun foydalanilmagan salohiyat 
yuqori ekanligidan dalolat beradi.

X U L O S A  V A  T A K L I F L A R
Milliy iqtisodiyotni modernizatsiya qilishda mamlakatimizda shakllanib borayotgan qimmatli qog‘ozlar 

bozori salohiyatidan ichki va tashqi investitsiyalarni jalb etishning ishonchli vositasiga aylantirish muhim ahami-
yatga ega. Bu borada quyidagicha chora-tadbirlar amalga oshirilishi muhimdir:

● tijorat banklari tomonidan obligatsiyalar va depozit sertifikatlarni muomalaga chiqarish bilan bog‘liq 
bo‘lgan jarayonlarni yanada soddalashtirish va ularning emitentlar hamda investorlar uchun jozibador-
ligini oshirish;

● chaqirib olinmaydigan depozit sertifikatlari muomalasini yo‘lga qo‘yishni tashkillashtirish, uning huquqiy 
asoslarini mustahkamlash;

● Bazel qo‘mitasining yangi tavsiyalariga muvofiq bank kapitali tarkibida barqaror elementlar, ya’ni oddiy 
aksiyalar salmog‘ini ko‘paytirish;

● qimmatli qog‘ozlar ikkilamchi bozorini faollashtirish, subordinar qarzning hajmlarini kengaytirish.

Xalqaro amaliyot ko‘rsatishicha, xorijiy investorlar tomonidan investitsiya kiritiladigan maqsadli mamlakatni 
aniqlashda mazkur mamlakatdagi boshqaruv sifati muhim ahamiyat kasb etadi. Masalan, korporativ boshqaruv 
sifati yuqori bo‘lgan mamlakat investorlari investitsiya kiritishda boshqaruv sifatiga hal qiluvchi omil sifatida 
qaraydi. Ayni paytda, korporativ boshqaruv rivojlanmagan davlat investorlari uchun investitsiya kiritish maqsad 
qilingan davlatdagi korporativ boshqaruv darajasi ahamiyatsiz bo‘lishi ham mumkin.

6 Iqtisodiyot va Moliya vazirligi huzuridagi Kapital bozorini rivojlantirish departamentini. https://www.mf.uz/uz/?option=com_con-
tent&view=article&id=849 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

52 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, mart.  № 3-son.

Foydalanilgan dabiyotlar:
1. Jahon birjalari federatsiyasi maʼlumotlari. http://www.world-exchanges.org.
2. O‘zbekiston Respublikasi Prezidentining 2022-yil 28-yanvardagi PF-60-sonli “2022–2026-yillarga mo‘ljallangan Yangi 

O‘zbekistonning taraqqiyot strategiyasi to‘g‘risida”gi Farmoni
3. Б.Рубцов. Современные фондовые рынки. – М.: Альпина Бизнес Букс, 2007. – 926 с.
4. Xalikov U. O‘zbekistonda fond bozori orqali investitsion faoliyatni moliyalashtirishni takomillashtirish. PhD ilmiy dara-

jasini olish uchun bajarilgan dissertatsiya ishi avtoreferati. – T.: BMA, 2017.
5. Xudoyqulov X. Fond bozori aktivlarini baholash mexanizmini takomillashtirish. PhD ilmiy darajasini olish uchun 

bajarilgan dissertatsiya ishi avtoreferati. – T.: BMA, 2018.
6. Xo‘jamurodov A. Iqtisodiyotni modernizatsiyalash sharoitida fond bozori infratuzilmasini takomillashtirish. PhD ilmiy 

darajasini olish uchun bajarilgan dissertatsiya ishi avtoreferati. – T.: BMA, 2019.
7. Рубцов Б.Б. Глобальные финансовые рынки: масштабы, структура, регулирование // Век глобализации. – №2 

(8). – 2011. – С.73-98.
8. https://uz.wikipedia.org/wiki/Fond_bozori
9. Iqtisodiyot va Moliya vazirligi huzuridagi Kapital bozorini rivojlantirish departamentini.https://www.mf.uz/uz/?op-

tion=com_content&view=article&id=849
10. https://uzcsd.uz/ Qimmatli qog‘ozlar markaziy depozitariysi rasmiy sayti.
11. “Toshkent” Respublika fond birjasi rasmiy sayti https://uzse.uz/boards/3573?locale=uz.



795https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, mart.  № 3-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 3

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027


